
23 красавіка 80 гадоў Віктару Казько 
  

 

3 сям’і рабочага. У гады Другой сусветнай вайны ад выбуху бомбы 

загінула маці, замерзла маленькая сястрычка. Пасля вайны Віктар не прыжыўся 
ў новай сям'і бацькі, падлеткам сышоў з дому. Выхоўваўся ў Вільчанскім і 
Хойніцкім дзіцячых дамах на Усходнім Палессі. Пасля сканчэння ў 1956 годзе 
васьмі класаў, вучобу працягваў у Кемераўскім горным індустрыяльным 

тэхнікуме. Потым працаваў у шахце, у геолагаразведцы. Яго ўражанні пра гэты 

час рэалізаваліся ў аповесцях «Цёмны лес — тайга густая» (1973), «Дзень добры 

і бывай» (1974), напісаных на рускай мове. 
3 1962 года ў журналістыцы, быў загадчыкам аддзела 

прамысловасці таштагольскай гарадской газеты «Красная Шория», літаратурным 

супрацоўнікам абласной газеты «Комсомолец Кузбасса», карэспандэнтам 

абласнога радыё. У 1970 годзе скончыў завочнае аддзяленне Літаратурнага 
інстытута імя А. М. Горкага. Праз год пераехаў у Мінск. 3 1971 года літаратурны 

супрацоўнік газет «Чырвоная змена», «Советская Белоруссия», у 1973—1976 

гадах — часопіса «Неман». 3 1976 года на творчай рабоце. У 1985—1988 гадах 
сакратар Саюза пісьменнікаў БССР. 3 1988 года зноў на творчай рабоце. Жыве ў 
Мінску. 

23 красавіка 80 гадоў Віктару Казько 
Друкавацца пачаў у газеце «Красная Шория» (апавяданне «Халімон», 

нарысы, карэспандэнцыі не выяўлены). У беларускім друку выступае з 1971 

года. Творчасць мае ярка выражаную аўтабіяграфічную аснову. Ён адзін з 
першых у беларускай і савецкай прозе паказаў вайну праз прызму ўспрыняцця 
дзіцяці («Суд у Слабадзе»). Трагічныя падзеі вайны, якія захаваліся ў дзіцячай 

свядомасці, сталі сюжэтна-кампазіцыйным, сэнсавым, этычным цэнтрам 

аповесцяў пісьменніка. Яны абумовілі розныя планы апавядання — ваеннае 
мінулае, жорсткія траўмы, якія былі нанесены дзіцячай душы, цяжкае 
станаўленне юнака, імкненне пераадолець. невыносны цяжар страшэнных 
успамінаў. Значную ўвагу Віктар Казько аддае экалагічным праблемам: 

выступае не толькі за чысціню прыроды, але і за чысціню чалавечых адносін, 

мар, ідэалаў. Гібель прыроды, варварскія адносіны да яе знішчаюць нешта 
чалавечае ў самім чалавеку («Цвіце на Палессі груша», «Неруш»). 

Своеасаблівым падагульненнем творчых пошукаў Віктара Казько 1970—1980-х 
стаў раман «Хроніка дзетдомаўскага саду» (1987), у якім спалучаны найбольш 

значныя дасягненні пісьменніка ў распрацоўцы тэмы вайны і ўзаемадзеяння з 
прыродай. Напісаў аповесці «Но пасаран» («Полымя». 1990. № 4), «Выратуй і 
памілуй нас, чорны бусел» («Полымя». 1991. № 9). Творам Віктара Казько 
ўласцівы драматызм, пераканаўчасць, псіхалагічнае заглыбленне. Вобразы, 

створаныя мастаком, набываюць сімвалічна-алегарычны сэнс, адкрытую 

публіцыстычнасць, філасафічнасць. Яго творы былі экранізаваны на кінастудыі 
«Беларусьфільм» («Паводка», «Сад», «Судны дзень»), перакладаліся на іншыя 
мовы. 

1977 — Прэмія Ленінскага камсамола (за кнігу «Добры дзень і бывай») 

1982 — Дзяржаўная прэмія Беларусі імя Якуба Коласа (за аповесць «Суд у 
слабадзе») 

2009 — Прэмія «Гліняны Вялес» (за кнігу прозы «Бунт незапатрабаванага 
праху») 

2009 — Прэмія «Залаты апостраф» 

2015 — Прэмія Ежы Гедройца (за кнігу «Час збіраць косці») 

 

Экранізацыі на кінастудыі «Беларусьфільм» 

 

«Паводка» 

«Сад» 

«Судны дзень» 

2009 «Знакі лёсу. Віктар Казько» — дакументальны фільм пра пісьменніка. 

Вялікдзень 

 
Самай вялікай хрысціянскай урачыстасцю з’яўляецца Вялікдзень. Яго 

называюць «святам святаў». У гэты дзень Хрыстус сваёю крывёю адкупіў увесь 
свет. 

Для вернікаў Пасха становіцца пераходам да іншага, лепшага жыцця. Яна 
запэўнівае ў надзеі на ўваскрашэнне да новага і вечнага жыцця ў супакоі, 
справядлівасці і хвале. У гэты дзень Касцёл адзначае ўспамін уваскрасення Езуса 
Хрыста. Назва ўрачыстасці паходзіць ад дня, у які Хрыстус уваскрос і які для нас 
з гэтай прычыны стаў вельмі важным і сапраўды вялікім. «Узрадаваліся вучні, 
убачыўшы Пана» (Ян 20, 20). Кожны хрысціянін, які святкуе таямніцу 
Уваскрасення, запрошаны да сузірання аблічча ўваскрослага Пана. Сузіраць — 

гэта не што іншае, як уважліва ўглядацца «вачыма сэрца» (Эф 1, 18). Хрыстус 
уваскрос! 

Літургічная цэлебрацыя нядзелі Уваскрасення пачынаецца на світанні. З 
самай раніцы ва ўсіх касцёлах адбываецца ўрачыстая працэсія з Найсвяцейшым 

Сакрамэнтам вакол святыні, або вуліцамі гарадоў, мястэчак, вёсак, а затым 

цэлебруецца ўрачыстая святая Імша, якая называецца рэзурэкцыйнай (ад 
лацінскага слова resurrectio — уваскрасенне). 

Вялікдзень 
Рэзурэкцыйная працэсія, якая распачынае нядзелю Уваскрасення, 

пачынаецца з узнёслага і радаснага набажэнства, якое праслаўляе выхад 
уваскрослага Хрыста з магілы. 

Пачатак набажэнства адбываецца каля сімвалічнага гробу. Святар разам з 
прыслугоўваючымі ідзе да гробу, дзе пэўны час знаходзіцца на адарацыі, а між 

тым у касцёле фармуецца працэсія. 
Пасля непрацяглай адарацыі святар вітае вернікаў і коратка ўводзіць іх у 

абрад, які павінен адбыцца. Пасля кароткай малітвы святар акаджвае 
Найсвяцейшы Сакрамэнт, і пачынаецца працэсія. Урачыстая святая Імша 
цэлебруецца пасля працэсіі. Часам працэсія адбываецца ўначы, адразу пасля 
Пасхальнай вігіліі. Пасля вяртання са святыні з асвечанымі велікоднымі стравамі 
накрываецца святочны стол і пачынаецца ўрачысты велікодны сняданак. 
Святочныя звычаі 

У вёсках пасля велікоднага сняданку ўсе выходзілі на вуліцу, беручы з 
сабой пісанкі. Людзі віталі адзін аднаго, дзелячыся радасцю і святочным 

настроем, а дзеці ладзілі разнастайныя забавы з пісанкамі. 

 
На Вялікдзень асаблівым чынам назіралі за сонцам, бо лічылася, што ў ім 

можна ўбачыць уваскрослага Хрыста. Людзі казалі таксама, што сонца ў гэты 

дзень «скача з радасці». Першы дзень святаў звычайна праходзіць у коле сям’і. 
Часта гэты дзень становіцца днём прабачэння і згоды для людзей, у жыцці якіх 
раней узніклі непаразуменні ці ўзаемныя крыўды. У другі дзень святаў прынята 
наведваць сваякоў і знаёмых. 

Цікавым і радасным велікодным звычаем было наведванне моладдзю 

розных двароў, падчас якога спяваліся віншавальныя валачобныя песні. 
Гаспадары, да якіх прыходзілі валачобнікі, шчодра дзяліліся з імі рознымі 
прысмакамі. 

Стaнicлaў Шyшкeвiч 

Кpacaвiк 

Пoлeм, лecaм, пepaлecкaмi, 

Пa зямлi, вяcнoй aбyджaнaй, 

Кpacaвiк iдзe з пpaлecкaмi 

Пa пpaтaлiнax i лyжынax. 

 

Рaўчyкi гyдyць нaпopыcтa, 

Рacпycцiлi вepбы гoлeйкa, 

Нa гaлiнцы цixiм пocвicтaм 

Шпaк вiтae paнa coнeйкa. 

 

Зa дapoгaй, зa пpыcaдaмi 

Млын гpyкoчa гyлaм-гoмaнaм, 

Taм жaўpyк дaдoлy пaдae 

У быльнёг cyxi, пaлoмaны. 

 

Дзe cacнa pacцe выcoкaя 

Пa-нaд pэчкaй гaмaнлiвaю, 

Бyceл paдye нac клёкaтaм, 

Пpыляцeўшы з дaлeч-выpaю. 

 

I дapoгaмi i тpaктaмi, 

Нaўздaгoнкi нiбы гoняццa, 

Плyг бяжыць зa гoнкiм тpaктapaм, 

Ажнo пoлe гyлaм пoўнiццa. 

 

Пoлeм, лecaм, пepaлecкaмi, 

Пa зямлi, вяcнoй aбyджaнaй, 

Кpacaвiк iдзe з пpaлecкaмi 

Пa пpaтaлiнax i лyжынax. 

                  Нумар падрыхтавалі: Краўцоў Ягор (11 “А”), 

Кудраўцаў Алег (11 “А”),  

Мартынава Яна (11 “А”),  

Молакава Вікторыя (11 “А”),  

Пратасава Кацярына (11 “А”). 

                                              Рэдактар Юрчанка С. А. 


